EISTEDDFOD GENEDLAETHOL URDD GOBAITH CYMRU, YNYS MÔN 2004    CYHOEDDUSRWYDD Cofnodion 16 Hydref 2003, Ysgol Gyfun Llangefni

Presennol:, Gethin Williams, Gethin Jones, Siân Pritchard, Gwilym Jones, Fiona Williams, Siân Owen. 

1.
Croeso ac ymddiheuriadau
Croesawyd pawb i’r cyfarfod.  Derbyniwyd ymddiheuriadau gan Bethan Jones, Sheelagh Rowlands, Derek Evans, Edward Morus Jones, John Roberts, Laura Roberts. 

2.
Cofnodion y cyfarfod diwethaf (11.09.03)  Derbyniwyd y cofnodion.

3.  Nwyddau
Llun Wilf Roberts – Mae Derek wedi sganio’r llun ac anfon e-bost i dargedu ysgolion y sir, a’u hannog i brynu print fel cofnod o’r digwyddiad. 

Archebwyd 20 copi arall wedi’u fframio.

Bydd stondin ar gyfer y llun yn noson Twrio, 8 Tachwedd a bydd stondin yng nghyngerdd Gwyn Hughes Jones, 15 Tachwedd.

Nwyddau cyffredinol – Nodwyd cyfleoedd gwerthu fel a ganlyn:

Yr Wyl Gerdd Dant, 1 Tachwedd, Aberystwyth. Cytunodd Edward gydlynu.

Y Ffair Aeaf – cytunodd Fiona i holi CFfI ynghylch y trefniadau a mynd â nwyddau yno.

Ffair Grefftau y Faenol, Rhagfyr 6/7 – daeth cynnig i lawr gan Hefina 670444. Cytunwyd y byddai’r swyddogion yn penderfynu a fyddai’n ymarferol mynd yno.

Disgos Cynradd Cylchoedd yr Urdd – Nododd Siân Pritchard y byddai angen rhagor o ddwylo ar y nosweithiau, gan y byddai’r staff yn brysur gyda lluniaeth ayb.:

11 Tachwedd, Bodedern 


13 Tachwedd Ysgol Gynradd Porthaethwy

Fiona.

18 Tachwedd Ysgol Gynradd Amlwch

Siân O.

26 Tachwedd Ysgol Y Graig.

Stondin yn Holland Arms/Pringles/Canolfan Deiniol cyn y Nadolig – mae’n debyg y byddai cyfyngu ar yr hyn y gellid ei werthu, felly cytunwyd na fyddai’n adeg ymarferol i drefnu stondinau nwyddau yma.  Mae gan y pwyllgor gwyddoniaeth raffl ar y funud – efallai y byddai yma gyfle gwerthu raffl.

Targedu ysgolion – ‘dyma nwyddau gwych i’w rhoi’n anrhegion Nadolig i’r plant.’ Gwnaeth Derek hyn ar ffurf e-bost â lluniau detholiad o’r nwyddau. 

4. 
Arwyddion Edrychwyd ar enghraifft o’r math o arwyddion 3(2 droedfedd y gellid eu harchebu. Byddai’r byrddau Correx tri lliw, argraffu ar un ochr, yn costio oddeutu 2.50 yr un + TAW. Nodwyd na fyddai’n ymarferol i swyddogion yr Urdd helpu i’w gosod o amgylch Gogledd Cymru, felly mae’n debyg mai tua 50 fyddai angen eu harchebu i’r pwyllgor eu gosod o amgylch Ynys Môn a’r cyffiniau. Cytunwyd mewn egwyddor, ond rhaid aros am arweiniad o’r brif swyddfa.

8 U.F.A.  

a) Nododd Gethin Jones bod swp o daflenni hysbys yr Eisteddfod wedi’u trosglwyddo i Adran Datblygu Economaidd y Cyngor ac y cânt eu dosbarthu maes o law yn eu gohebiaeth.

b) Cyngerdd Gwyn Hughes Jones – nodwyd y bydd erthygl yn y wasg leol ac y cynigir dau docyn mewn cyfweliad ar raglen Hywel a Nia. Nodwyd hefyd bod llawer o ddiddordeb yn ymddangosiad cyntaf côr CF1 yn y gogledd.

c) Noson Twrio, Gwesty’r Bulkeley, Biwmares – Apeliodd Gethin Jones am ragor o wybodaeth er mwyn paratoi y Datganiadau i’r Wasg ac ati. Trefnir i Ruth Davies ddod i gysylltiad ag o.

ch) Cais am fenthyg Monsdâr gan Ysgol Gynradd Amlwch ar gyfer eu cân actol yn y Gwanwyn. Nid oedd unrhyw wrthwynebiad, cyhyd ag y gwelwn ar hyn o bryd, ond holir y brif swyddfa am gyngor.

d)   Mae Siân Pritchard ar hyn o bryd wrthi’n trefnu taith ysgolion.

dd) Bydd Derek yn lansio ei gystadleuaeth codi arian i ysgolion y sir yn fuan.
Cynhelir y cyfarfod nesaf yn Ysgol Gyfun Llangefni ar 13 Tachwedd am 7.00 yr hwyr.
